
AURKEZPENA



Pandemia eta krisi ekologikoa ekarri dizkigun bo-
lada zail honetan, badago gorabehera biziki ga-
rrantzitsu bat, baina arreta gutxi jartzen dioguna: 
biodibertsitatea. Krisi ekologiko globalak kinkan 
jarri du bizitzari eusteko planetak duen gaitasuna; 
biodibertsitatea galtzen eta ekosistemak hondat-
zen direnean, mehatxuan jartzen dira planetako 
espezie guztiak, gizakia barne.

Bere mugak dituen planeta honetan bizi garen iza-
kiak bagara ere, ez gara behar bezala jokatzen ari, 
eta orain bizitza beharrean iraupen hutsa bihurtu 
da kontua. Sare global erraldoi baten parte gara, 
eta bide makurrek ondorio lazgarriak izan ditzake-
te. Adibide argia ikusi dugu COVID-19arekin eta 
gure bizitzan izan duen eraginarekin. 

Pandemiak agerian jarri du zein premiazkoa den 
biodibertsitatea zaintzea. Gaitz infekzioso berriak 
ager daitezke, eta beste pandemia batzuk gertat-
zeko arriskua dago; horra hor krisi ekologikoaren 
ondoriorik larrienetako batzuk. Ekosistema sano 
badago, ezkutuarena egiten du gure osasuna zaint-
zeko, berdin dio zer izan, patogeno bat, agorraldi 
bat, sute bat, kutsadura nahiz klima larrialdia. Gai-

nera, biodibertsitateak, babestu ez ezik, giza bizit-
za ahalbidetzen du; izan ere, behar duen guztia 
ematen dio: polinizazioa, uraren zikloa, energia, 
mantenugaiak, eta abar ekologiko luze bat.

Bizitza sare hauskor baten parte gara, eta gure 
esku dago gure etorkizuna eta planeta honetako 
beste espezie askorena. Hortaz, bi bide ditugu: 
edo natura babesten hasi eta aldi berean gure 
osasuna eta iraupena, edo baliabideak xahutuz 
joan, haiek amaitu arte eta gure lur eta akuiferoak 
pozoitu arte, gu geu pozoitu arte.  

2021eko urrian, Kunmingen (Txinan), COP 15a 
egin zuten, hau da, Biodibertsitatearen Gailurra, 
eta hartan, negoziatzen hasi ziren beste estrate-
gia global bat onartu eta abiarazteko, Global Post 
2020 Esparrua deiturikoa. Prozesu hori 2020ko 
abendua amaituko da, Montrealen. Han, nazioar-
teak eraman beharreko errepide orria onetsiko 
dute, biodibertsitatea 2030a baino lehen galtzea-
ri uzteko. Ikusteko dago hitzarmenak itxaropenak 
beteko dituen. Batzuetan zaila izaten zaigu he-
rritarroi nazioarteko politikako erabakietan esku 
hartzea, eta zapuztuta gelditzen gara munduko 

liderrek planeta babesteko orduan huts egiten du-
tela ikusita. Alabaina, asko egin dezakegu borroka 
hori irabazteko. Lurraldez lurralde geureganatu 
behar dugu inguratzen gaituen biodibertsitatea 
zaindu egin beharra dagoela, eta udalek eskumen 
garrantzitsuak dituzte, zeinak behar bezala aplika-
tuz gero aurrerapuso handiak letozkeen munduko 
biodibertsitatea kontserbatzeaz denaz bezainbat.

1. http://www.ecomilenio.es/wp-content/uploads/2012/03/18-
Urbanos-web.pdf

2. Renovables fundazioa (2021). Conservación de la naturaleza 
en el entorno urbano. Análisis de la pérdida de biodiversidad, 
causas, consecuencias y acciones para revertirla. Erantsitako 
materia: Conocimiento y defensa de la biodiversidad.

Gaur egun, Espainiako herritarren %80 bizi da 
10.000 biztanletik gorako udalerrietan1. Azken ur-
teetan, asko handitu dira udalerriok, eta hirigint-
zaren alorrak huts egin du natura integratzeko or-
duan: bizitza basatiaren parterik handiena ezabatu 
eta kanporatu egin du. Hiriak dira Lurrean gehien 
eraldatuta dauden guneak, zergatik eta efizientzia 
gabezia handiko ereduen bitartez eratu direlako, 
iraunkorra ez den zarrastelkeriaz2. Bitartean, uda-
lerri txiki asko hondatuz joan dira, batzuk hustuak 
gelditzeraino.

Iritsi da ordua naturak bideratu dezan herri eta hi-
rien diseinua eta kudeaketa eta egia bihurtu dadin 
hirien birnaturalizazioa, herritarren bizi kalitatea-
ren alde egitea izango baita. Eta hori ez dugu Eko-
logistan Martxan-ekook bakarrik esaten, nazioar-
teko konpromisoa da. 
Horren erakusgarri, gogoraraz dezagun 2020ko 

maiatzean Europako Batzordeak "EU Biodiversity 
Strategy for 2030 Bringing nature back into our li-
ves", zeinaren helburua baita natura babestu eta 
berreskuratzea, nola eta biodibertsitatea zaintzen 
lagunduko diguten ekintzak eta printzipioak mar-
katuta. Estrategia horrek jada bazekarren 2.2.8 
atalean hiria eta periferiak ekologizatzea. 

Atal horretan, natura hirietara itzultzeko eta ko-
munitateen ekintzak saritzeko, batzordeak deial-
di bat egiten die Europako 20.000 biztanleko edo 
hortik gorako hiriei 2021 amaitu baino lehen plan 
handinahiak egin ditzaten hiria ekologizatzeko ho-
nelako neurriekin: baso, parke eta lorategi irisga-
rriak eta biodibertsitatean aberatsak sortu; hirie-
tan etxaldeak eratu; horma eta estaldura berdeak 
egin; kaleetan arbolak aldatu; landaguneak eta 
hesiak prestatu. Horretaz gainera, berdeguneen 
konexioak hobetzen lagundu behar dute, plagizi-
dak ezabatu, belarra sobera ez ebaki berdegunee-
tan eta biodibertsitatearentzako kaltegarriak diren 
beste praktika batzuk mugatu. 

Handik gutxira, 2020an hori ere, Espainiako Go-
bernuak bere estrategia onartu zuen (Estrategia 

Nacional de Infraestructura Verde y de la Conecti-
vidad y Restauración Ecológicas), funtsezkoa bera 
kalteturik dauden ekosistemak identifikatu, zaindu 
eta berreskuratzeko eta elkarrekin konektatzeko 
Espainia osoan. Estrategia horretako indargunee-
tako bat zera da, hirietan eta periferietan biodi-
bertsitatea bizkortzea. Europar Batasunak, Natura 
Berreskuratzeko Legearen barnean, helburutzat 
hartu du 2030etik aurrera polinizatzaileen popu-
lazioa handitzea; hiri (handi nahiz txiki) guztietan 
eta suburbioetan gutxienez %10eko zuhaitz estal-
dura izatea, ibaietako oztopoak gutxienez 25.000 
kilometroan ezabatzea eta ibilgu libre bihurtzea 
2030erako.

Bestalde, Osasunaren Mundu Erakundeak biz-
tanleko 10-15 m2 berdegune behar dela ezarri 
zuen, eta gutxienez zuhaitz bat hiru biztanleko.

Hori dela eta, Ekologistak Martxan-ek egiteko mo-
duko proposamen batzuk bildu ditu agiri honetan, 
zertarako eta ahal diren hiri gehienak, udalen ku-
deaketa onari esker, natura zaintzen duten kasu 
eredugarriak bihur daitezen.

HERRIAK ETA HIRIAK 
BIRNATURALIZATZEKO 
PROPOSAMEN 
EGINGARRIAK

02.



Zona berdeak birdiseinatzea

Hirien prozesu ekosistemikoen balio aniztu-
nak zein diren ulertzeko pausoak ematea funt-
sezkoa da plangintzan barneratuko badira eta 
hiri iraunkor eta erresilienteagoetarantz egingo 
badugu. Hiri plangintzak prozesu ekosistemiko 
horiek sustatu behar lituzke, haien onurak baliatu 
parkeetan eta berdeguneetan. Hau da, biodibert-
sitatearen sustapenean oinarrituriko dinamikak 
erreproduzituko lituzketen habitatak eratu formaz 
eta osaeraz. Horrela, bizi kalitate handiagoa izango 
litzateke hirietan.

Berdeguneak, sarritan, lorategi apaingarriak bali-
ra bezala tratatzen dira, aukera gisa tratatu beha-
rrean, izan ere, aproposak baitira biodibertsitatean 
aberatsak diren ekosistema konplexuak sortzeko. 
Berdeguneak diseinatzeko orduan, konplexutasuna 
bilatu behar litzateke, oso homogeneoak izaten bai-
tira, oro har. Trazatuak, materialak, espezieak eta 
espazioak berdintsuak izaten dira oso desberdinak 
diren hirietako parkeetan eta lorategietan. Hiriek 
paisaia aldetik tokian-tokian duten nortasuna 
berreskuratu egin daiteke, eta sinplekeria eta ho-
mogeneizazioa itzuri, nola eta, ohikoak izanagatik, 
latitudekoak ez diren osaerak eta landaredia ordez-
tuta; esaterako, soropilak, zeinak ur eta ongarri asko 
behar izaten baitute eta herbizidak eta pestizidak ez 
ezik mantenimendu handia eskatzen baitute.

Berdeguneen konplexutasuna lortzekotan, alter-
natu egin behar da basa landaredia: basotxoak 
eratu espezie autoktonoekin, fruituak emango 
dituzten landareak ipini, banaketak egin landare-
siekin, ur-elementuak gaineratu... Landaretza es-
tratuak konbinatuta (belarkarak, zuhaixkak eta 
arbolak), biodibertsitate handiagoa lortzen da, eta 
konektibitate ekologikoa ere handiagoa izaten da3. 

Soropilak belar naturaleko soro edo belaze bi-
hurtu litezke, ebaketa selektiboa eginez. Landare 
autoktonoekin, balioa ematen zaie hirietako belar-
diei. Modu naturalean eboluzionatzen uzten ba-
zaie, landareok ez dute behar izaten hain mante-
nimendu zorrotza. Hasteko, utzi zatiak ebaki gabe, 
belazeak eratzeko. Zelai mota horiek aldaketa na-
barmenak izango dituzte urtaro batetik bestera, 
udaberrian loratu egingo dira, udan zimeldu eta 
neguan izoztu. Horrela, urtaroen erritmoa barne-
ratuko dugu gure bizitzetan.

Esaterako, Bartzelonan hasiak dira tratamendu 
bereiziak egiten parke ugaritako belarguneetan4. 
Hiru mantenimendu mota ezarri dituzte zonaka, 
soropilak dauden guneetatik kanpo: urtean sei-za-
zpi ebaketako guneak (otsailean, martxoan, maiat-

3.  Las ciudades frente a la crisis ecológica. 
Propuestas ecosociales para la renaturalización 
de entornos urbanos y periurbanos. 2021. Nerea 
Morán Alonso, Jesús Martín Hurtado, Francisco 
Durán y Eduardo García Ecologistas en Acción.

4. BORRUEL O. y PUNSOLA A. (2016) Buenas 
prácticas de jardinería en Barcelona: conservar 
y mejorar la biodiversidad. Àrea d’Ecologia, 
Urbanisme i Mobilitat, Direcció d’Espais Verds  
i Biodiversitat, Ajuntament de Barcelona,  
155 páginas.

zean, uztailean, irailean eta urrian), urtean bizpahi-
ru ebaketako guneak (martxoan eta urrian) eta bi 
urtean behin ebakitzen diren guneak.

Jende askok bestela uste badu ere, belarra handit-
zera uzteak ez du esan nahi lorategia utzikeriaz 
darabilgunik; aitzitik, landareak loratu egingo dira, 
eta asko potentziatuko dugu landareen, intsek-
tuen eta hegaztien aniztasuna. Ebaketak gutxitu-
ta, gune horietako prozesu naturalen alde egingo 
dugu. Belardiek eta belazeek funtzio ekologikoak di-
tuzte, eta biodibertsitatearen aldetik interesa hart-
zen dute, ornogabeak garatzen baitira, eta orno-
gabe horiek txori espezie askoren bazka bihurtuko 
baitira. Bestalde, fauna baliagarriaren gordailu gisa 
jokatzen dute, berdeguneetako izurrien eta gaitzen 
kontrol biologikoa eginez. Loraldiek, berriz, intsektu 
polinizatzaileak bazkatuko dituzte, hain inportan-
teak baitira ekosistemetarako eta nekazaritzarako. 
Zorionez, badira udalerriak horrelako mosaikoen 
alde ari direnak, eta emaitza zoragarriak izaten ari 
dira naturaren aldetik, baita alde estetikotik ere. 
Adibidez, Huescako Udalak urteak daramatza ho-
rrelako programa bat aplikatuz eta horrekin batera 
izurrien kontrol biologikorako teknikak konbinatuz.

Gehiago ere egin daiteke berdeguneetan: soropila 
ordeztu lore basatiak dituzten belardiekin; man-
tenimendu txikia behar dute, eta edertasun handi-
koak izaten dira. 

Lore basatiko belardien alde onak agerikoak dira. 

Mantenimendu txikia edo ezereza, hau da:

• Urtean epai bat edo bi.
• Ongarririk apenas.
• Ur gutxi (aldatu berritan eta oso noizean 

behin, beharrezkoa den aldietan).
• Tratamendu fitosanitarioen beharrik ez.
• Ingurune natural eta ekologiko bat, non 

intsektuak eta txoriak ugarituko baitira 
bertan bazkatuta.

• Lorategi konbentzionalak zailak diren 
lekuetan estaldura berdea, hala nola magalak 
eta malkarrak.

Erabilera intentsiboa duten berdeguneetan, hala 
nola pasabideetan, atsedenlekuetan eta aisiagu-
neetan, zailagoa da belardi tradizionalaren eredua 
ordezkatzea. Eremu horiek gutxitu behar dira gune 
naturalizatuen alde, eta, edonola ere, baliabide 
hidriko edo mantenimendu txikiko espezieak 
erabili, balio biologiko handiko espezieak, alegia. 
Funtsezkoa da uraren erabilera efizientea. Xerolo-
rezaintza, ur gutxi behar duten espezieekin egiten 
dena, presente dago gure hirietako parke askotan, 
mantenimenduan aurrezten baita erromeroa, izpi-

likua eta salbia usaintsuak erabilita edo landare 
gizenak (hala nola aloeak) landatuta, guztiak ere 
klima mediterraneokoak.

Gaur egun, zabalduak daude berdeguneetan lan-
darerik ez duten urmaelak, hormigoizko ezponde-
kin eginak, zeinak boladaka hustu egiten baitira 
garbitzeko. Urmael horiek putzu birnaturaliza-
tuekin edo denboraldiko aintzirekin ordezkatu be-
har lirateke, eta aintziraren hondoan edo ertzean 
errotzen diren uretako landareak ipini. Horrela, 
sedimentuak finkatzen, oxigenoa sorrarazten eta 
habitatak eratzen lagunduko litzateke, eta hezegu-
neei elkarturik dauden beste komunitate batzuk 
sustatuko lirateke; besteak beste, zingiretakoak. 
Esaterako, ihizko uharteak eratu daitezke eta habi-
tatak sortzen lagundu. Horrela, uretako hegaztiek 
eta anfibio eta narrasti autoktonoek espazioa ko-

lonizatuko lukete.

Azkenik, ez haatik garrantzi txikiagokoa, berdegu-
neetan, kontu handia ibili behar litzateke, eta es-
pezie exotiko inbaditzailerik ez erabili lorezaint-
zako zereginetan.

URAREN 
ERABILERA 
ERAGINKORRA 
FUNTSEZKOA DA 

Inausketa arretaz egitea eta hirian zuhaitzak 
sustatzea

Edozein hiri edo herritan, behar-beharrezkoak dira 
arboladi gehiago; espezie autoktonoak landatu be-
har dira, klimara, baldintza meteorologikoetara eta 
zaintza espezifikoetara egokituta daudenak. Arbo-
ladiek kalitatea izango badute, errotzeko espazio 
egokia eman behar zaie, kudeaketa eta zainketa 
onak egin behar zaizkie, eta herritarrek ezagutu 
eta errespetatu egin behar dituzte; azken batean, 
gure hirietan merezi duten lekua eman behar zaie. 
Arboladien kudeaketak inplikazio handiak ditu bio-
dibertsitatean, eta, horiek nola kudeatu, horrek di-
bertsitate biologikoa aldeztu dezake.

Hirietako arbolak inaustea lorezaintzako langite 
konplexua da, profesionalek egin beharrekoa; beste-
la, ondorio negargarriak suerta daitezke. Zoritxarrez, 
Espainiako ia udalerri guztietan daude alferreko in-
ausketak jasan dituzten arbolak. Hiriko arboladien 
adarrak ez erortzeko eta behar bezala kudeatzeko, 
batzuetan, beharrezkoa da, baina inoiz ez da arbo-
laren kaltean egin behar. Eta inondik inora ere ez 
da egin behar arrazoi estetikoengatik edo adarrak 
direla-eta kexatzen diren auzotarrengatik (ikuspegia 
kentzen diolako edo dena delako). Gomendatzekoa 
da Europako inausketen estandarrean5 datozen 
metodologiak erabiltzea, eta esku hartzerik txikie-
na egitea arbola handitzen ari den bitartean. Alde 
horretatik, hirietan arboladiak landatu aurretik, es-
pezie aproposak hautatu behar dira, eta helduaroan 
izango duten tamaina kalkulatu, gero esku-hartze 
zakarrik egin beharrik izan ez dadin.

Administrazioak prestatu eta sentsibilizatu egin be-

har ditu udalerriko arboladiak zainduko dituzte-
nak, eta biodibertsitatea errespetatzeko eta zaint-
zeko printzipioak erakutsi; horrela, kontzientziaz 
jardungo dira, eta, hegaztien hazkuntza garaia de-
nean, arbolen ongizate biologikoa errespetatuko 
dute, hegaztien hazkuntza garaia pasatu eta gero. 
Adarrak eta hostoak manten ditzaten prestatu be-
har dira, itzala emateko eta ahalik eta CO2 gehien 
xurgatzeko, udalerrian egiten den inausketa ge-
hiegizkoa ez dela eta ezarritako araudiak betetzen 
dituela gainbegiratuz.

Garrantzitsua da udalek ordenantzak ateratzea 

5. Arbolak inausteko estandarrak: ESTÁNDARES EUROPEOS DE ARBORICULTURA. Lantaldea Technical 
Standards in Treework - TeST (https://aearboricultura.org/project/estandar-europeo-de-poda/)

FUNTSEZKOA DA 
HIRI-ZUHAITZAK 
LANDATU AURRETIK 
ESPEZIE EGOKIAK 
AUKERATZEA

arboladiak babesteko, eta obrak eta gorabeherak 
direnean babes perimetro egokiekin zaintzea, zai-
nak, enborra... Ordenantza horrek arbola monu-
mentalak edo udalerrian zaharrenak direnak iden-
tifikatu eta babestu behar lituzke.

Arboladiak ebaluatzen direnean, zuzen balora-
tu behar dira arbolen hutsuneak, usteldurak, eta 
abar, zeren eta, arbolen egitura eta haien inguruak 
behar bezala kudeatzen badira, balio handiko ele-
mentu eta habitat naturalak izango ditugu, biodi-
bertsitatea zainduko dutenak. Hutsune eta ustel-
dura horietan, balio handiko fauna saproxiliko joria 
izaten da, eta, hiri askotan —are gehiago ibaiek 
gurutzatzen dituztenetan—, arbolek babesleku 
eta pasabide ekologikoak eratzen dituzten espezie 
askorentzat, esaterako arkanbeleentzat (Lucanus 
cervus) eta buztangorri argiarentzat (Phoenicurus 
phoenicurus). Arbola bat hiltzen denean, aintzat 
hartzekoa da zura berrerabiltzea intsektuen hotel 
edo babesleku gisa.

Espezieak 
dibertsifikatzea

Zuhaitz-espezie 
autoktonoak 

landatzea

Sustraitzeko espazio 
egokia

Zuhaitzen kudeaketa 
eta zaintza egokia

Partzelan labore dibertsitatea erabili, eta baratze-
ko landareak beste espezie batzuekin osatu, hala 
nola belar usaintsuak, izurriak kontrolatzen dituz-
ten intsektuak erakartzeko balioko baitute, baita 
laboreak eta fruta arbolak polinizatzeko ere; horre-
la, landare estratu konplexuagoak sortuko ditugu.

Baratzeko eta nekazaritzako espezieen biodi-
bertsitatea handitu, tokiko espeziek sartuz al-
daera komertzialak beharrean, hazi autoktonoak 
dituzten bankuetara joz (edo bankua bera sortuz).

Biodibertsitate uztartuko guneak sortu, hau 
da, agroekosistema baten parte diren beste 
espezie horientzako espazioa sortzea. Esate 
batera, intsektuentzako hotelak egitea eta 
konposta tekniken bitartez lurzoruaren biodi-
bertsitatea erregeneratzea.

Nekazaritza eta abeltzaintza uztartzea, ho-
rrek substratua hobetu baitezake ongarriari 
esker (oiloek asko hobetzen dute konposta-
ren kalitatea); artaldeek, adibidez, balio de-
zakete zona berdeak zaintzeko, bide bazte-
rrak garbi izateko eta korridore ekologikoak 
sortzeko.

Ekoizpen agroekologikoa sustatzea

Elikagaien ekoizpen sistema eraldatzea funt-
sezkoa da krisi ekologikoari aurre egitekotan. 
Agroekologiak hurbileko kontsumorantz bide-
ratzen gaitu; ziklo ekologikoak itxi eta lurzorua 
zaintzen du; gainera, ezagutza tradizionalean 
oinarritzen da, biodibertsitateari eusten dio eta 
lan baldintza duinak ziurtatzen ditu.

Oso neurri positiboa da udalek baratzeak 
sustatzea hirian eta hiri inguruetan, eskura 
dauden espazioetan (parkeak, udal eraikinen 
patioetan, sabai komunitarioetan...), eta jada 
ospea hartzen ari dira Espainia osoan. 

Gainera, labore horiek biodibertsitatea 
zaintzeko onuragarriak izan daitezen, estra-
tegia sail bat har daiteke, eta espazio horiek 
hobetu:

14



Herbizidak eta plagizida kimikoak erabiltzeari 
uztea, batik bat glifosatoa dutenak
 
Osasunaren Mundu Erakundearen sailkapenaren ara-
bera, glifosatoa “segur aski minbizi-eragilea da giza-
kientzat”. Susmoa dago endokrino disruptore ere ba 
ote den eta toxikoa ugalketarako. Europako herrialde 
batzuek (hala nola Austriak eta Alemaniak) jada de-
bekatu egin dute. Osagai hori lurzoruan sartzen da, 
uretan iragazten da eta hondakinek landarean eta la-
boreetan irauten dute; hala, gure oinarrizko elikadu-
ran eta ganaduarenean sartzen dira, eta, azkenean, 
elikagaiekin batera jaten eta edaten ditugu, eta hortik 
gure gorputzetara. 

Herbizidek inpaktu larria eragiten dute ingurume-
nean, eta nekazaritzan garrantzi itzela duten izakiei 
eragiten diete; besteak beste, intsektu polinizatzai-
leei eta zizareei; horiek funtsezkoak dira lurzorua 
emankor eta osasuntsu egon dadin. Landare estal-
dura galtzen denean, gainera, lurzorua degradatu eta 
higatzeko arrisku handiagoa izaten da. 

Herbizidek dibertsitatea eta landare espezieen 
kopurua apaltzen dute, eta kontrolik gabe hiltzen 
dute edozein landare, intsektu, arrautza eta larba; 
horrela, intsektu edo hazi horiekin elikatzen diren he-
gaztiak eta gainerako fauna pozoitzen da. 

Zona berdeetan izurrien kontrol biologikoa egiten 
denean, floraren eta faunaren dibertsitatea orekan 
egoten da, eta ekosistema sano. Espezie autoktonoek 
defentsa natural gehiago izaten dituzte izurriei aurre 
egiteko, eta izurri posibleen harrapari den beste fau-
na mota baten bizileku izaten dira. 

 

Udalaren zona berdeak eskuz mozten badira, her-
bizidek egiten dutena baino askoz ere selektiboa-
goa da hori, eta hondakin begetalak konpost eran 
itzuliko dira lurzorura; izanez ere, horrela egin izan 
da gizadiaren historia guztian, mantenugaiak eta 
materia organikoa lurzorura itzuli. Zaborretik al-
derdi organikoa bereiziko bagenu, hori ere fami-
lien, eskolen eta komunitateen konpostarako ba-
liatzen ahalko genuke..

Biodibertsitatezko mikroerreserbak ezartzea: 
txorkoak, lorategiak, biribilguneak, putzuak 
eta harrizko hormak

Kaleek eta plazek eskala txikian esku hartzeko 
modua ematen dute. Eragin onuragarria izan de-
zakete hiriko biodibertsitatean bere eskalak aurre-
ratzen duena baino handiagoa. Espazio ahantziak 
—hala nola biribilguneak, parterreak, bloke arteko 
espazioak eta partzeletako hesiak— aproposak 
dira landare geruza konplexuak eratzeko, eta bio-
dibertsitatea handitzeko, batik bat intsektuena. 
Hala berean, gomendagarria da landaredi espon-
taneoari handitzen uztea trabarik egiten ez duten 
hiriko txokoetan, oso erabilgarria izango baita. 

6. Congreso Nacional de Medio Ambiente (CONAMA)  
https://www.researchgate.net/publication/340399270_Proyecto_
piloto_del_control_biologico_por_conservacion_en_alcorques_de_
la_ciudad_de_Barcelona

Herritarrak heziko di-
tugu, auzoetan eta he-
dabideetan kartelak eta 
informazioa banatuta.

Txorkoek balio dute ekosistema txikiak eratzeko; 
landare geruza bat baino gehiago har ditzakete, 
arbolari lagun eginez, eta lurzoruaren hezetasuna-
ri eutsiko diote. Txorko jarraiak ere era daitezke 
plantadi lerroetan; horrela, lurzoruaren iragazkor-
tasuna handituko da. Txorkoen tratamendua da 
beste jardun eremu bat. Landaredi espontaneoa 
izateko modua ematen dute, eta ereintzak egin 
daitezke hazi motak nahastuta, hala nola lore 
basatien hazienak, belar usaintsuenak eta polini-
zatzaileentzat erakargarriak direnenak; gainera, 
hiriko biztanleei uzten ahal zaie haiek zaintzen (es-
aterako, auzo komunitateei), baita txorkoak berak 
birnaturalizatzen ere.

Txorkoetan lore basatiak eta landaredi espon-
taneoa ugaritzeko neurri sinple eta merke ho-
rri esker, zer lortuko dugun6:

Txorkoen mantenimen-
dua hobetuko dugu eta 
herbizida kimikoen alter-
natibari erantzuna eman-
go diogu.

Espazio horien este-
tika hobetuko dugu, 
"zabortegi" gisa era-
biltzen baitira maiz.

Landare biodibertsitatea 
hobetuko dugu, fauna 
onuragarria hobetzeko 
helburuarekin; besteak 
beste, polinizatzaileak eta 
arboletako izurriak kon-
trolatuko dituztenak; ho-
rrela, kontrol biologikoan 
irabaziko dugu.

Txorkoaren lurzoruaren ira-
gazkortasuna eta funtzio ekosis-
temikoak hobetuko ditugu belar 
estaldurarekin eta horrek dakart-
zan mikroorganismoekin; horre-
la, lurzoru bizia lortuko dugu, eta 
arbolaren sistema erradikularra-
ren osasuna hobetuko da.

Iturriek eta urmaelek ere laguntzen diote neurri 
honi, algizidarik, pestizidarik eta kloratzailerik era-
bili gabe; horrela, komunitate biologiko konplexuak 
eta orekatsuak eratuko ditugu, eta hezegune txiki 
horien egitura eraldatuko dugu eta naturalizatu 
egingo ditugu. Edateko ura duten iturri publikoak 
oso erabilgarriak dira herritarrentzat, baina baita 
etxeko animalientzat eta gure hiri eta herrietan bizi 
diren piztientzat ere. Badira iturri motak azpialdetik 
uraren irteera bat dutenak eta modua ematen du-
tenak txakurrei eta hegaztiei (esaterako, txolarreei) 
ura edateko gizakien kontsumo zonatik bereiz. 

Balkoiak, terrazak eta leiho ertzak euskarri fisiko 
bat dira, bikainak biodibertsitatearen mikro ba-
besleku izateko, eta sare bat era dezakete hegaz-
tien eta intsektuen konektibitate ekologikorako. 
Landare espezieak hautatzeko orduan, komeni 
da loretsuak eta usaintsuak diren espezieak hau-
tatzea intsektu polinizatzaileak erakartzeko. Esate 
baterako, loreontziak, harrigarria bada ere, apro-
posak dira hegazti espezie askok habiak egiteko; 
esaterako, belatz gorriak.

Azterketa askok erakusten dute nolako onu-
rak dakartzaten hirietako etxe gainek. Horiek 
naturalizatzen baditugu, esaterako, tenperatu-
ra jaisten lagunduko digute; alabaina, badago 
beste aukera bat eskuragarriagoa. Udalek he-
rritarrak gonbida ditzakete lehiaketetara, eta 
informazio eskuorriak eratu edo esperientzia 
pilotuak sortu auzoren batean lorategiak, terra-
zak eta leihoak hobetzeko: landare usaintsuak 
eta nektarrean aberatsak erabilita, intsektu 
polinizatzaileak zaintzen lagunduko dugu (joan 

deneko urte sail batean gain beheran baitaude) 
eta aldi berean herriak eta hiriak edertuko di-
tugu.

Bloke arteko espazioetan ere, hau da, etxe sai-
letako patioetan edo espazio libre hesituetan, 
udalek herritarrak anima ditzakete gune horiek 
aprobetxatzeko eta lorategiak ezartzeko, edo lo-
reontziak, baita loreontzi bertikalak ere intsektu 
polinizatzaileei eta hegaztiei mesede egingo dieten 
loreak jarriz; horrek, aldi berean, bertakoen bizi 
kalitatea hobetzen lagunduko du, eta dudagabeko 
onurak ekarriko dizkio komunitateari, bai airearen 
kalitatean eta bai konfort klimatikoan.

Herri eta hiri txiki askotan, oraindik badira azpie-
giturak eta espazioak (erabiltzen direnak izan edo 
utziak egon), landa mundu tradizionalari lotuak: 
garbitegiak, iturriak, askak, larrainak, abelbideak, 
altxonbideak, baratzeak, erretenak, idi larreak, 
arboladiak dituzten pasealekuak, zuhaitz arbola 
motzak, eta abar. Espazio horiek fauna eta flora 
berezia izan ohi dute (edo herrigunetik kanpo izan 
ohi dena). Horrelako elementuak eta espazioak 
erabili eta zaintzeko orduan, ohituraz izan behar 
dugu gogoan biodibertsitatea zaintzea eta hobet-
zea, betiere errealitate urbanistiko eta sozial berri 
honetara egokituta.

Beste fauna mota batzuk indartzeko, interesgarria 
da harrizko hormak egitea edo lehengoak kont-
serbatzea, habitat izan baitaitezke intsektuentzat, 
anbifioentzat, sugandilentzat, hegaztientzat eta 
ugaztun txikientzat; likenetan, goroldioetan, irat-
zeetan eta belardietan biziko dira.

LANDARE 
AROMATIKOAK 
EDO NEKTAR ASKO 
DAUKATENAK 
ERABILTZEAK 
INTSEKTU 
POLINIZATZAILEAK 
KONTSERBATZEN 
LAGUNDUKO DU

Orubeak eta eremuak birnaturalizatzea

Hiri guztietan eta herri gehienetan izaten dira 
orube eta eremu utziak, non erraz asko indartu 
daitezkeen landare espontaneoak uda hasiera-
ra arte eta orduan ebaki, sute arriskurik baldin 
badakarte.

Hain justu belar txar esaten diegunak senda-
belarrak edo belar usaintsuak izan ohi dira, 
eta polinizatzaileak erakarri ez ezik, izurriak 
borrokatzen dituzte, mikroklima mesedegarri 
bat sortzen laguntzen dute, eta lurzorua babes-
ten dute higaduratik; gainera, mantenugaiak 
ematen dituzte, eta maiz udal lorategietan izan 
ditzakezunak bezain ederrak eta erabilgarriak 
dira. Beraz, ez dira zikintzat hartu behar, eta ez 
dira beti kendu behar.

Bestalde, urbanizatuta ez dauden espazioek 
aukera handia ematen dute berdegune naturali-
zatuen sarea hobetzeko eta zabaltzeko. Herrita-
rrek elkarrekin kudeatzeko mekanismoak susta 
daitezke, eta hiriaren zaintza hitzarmenen bidez 
herritarrei laga. Bide horrek, gainera, ehun sozia-
la hobetzen laguntzen du, eta herritarren partai-
detza eta inplikazio handiagoa ekarriko du. Hiria 
zaintzeko orduan, lankidetza hitzartu dezakete 
espazio urbano, publiko nahiz pribatu batek eta 
ekimena sustatzen duen kolektibo sozialak.

Gainera, aurreko atalean aipaturiko lorezaintza 
teknikak baliagarriak dira zirkulazioko erdibitzai-
leetan eta biribilguneetan. Ur asko eskatzen du-
ten soropilak Lippia Repensekin edo antzeko belar 
tapizatzaileekin ordezten baditugu edo soropilen 
epaiak arrazionalizatzen baditugu gune horiek be-
lardi basago bihur daitezen, orduan, txikitu egingo 
dira mantenimendu gastuak.

Lurzoru publikoak hiriko biodibertsitatea 
sustatzeko erabiltzea

Jabego publikoa duten aire libreko espa-
zioetan esku hartu behar dugu, haren eral-
daketa ekologikoa lortzeko eta biodibertsi-
tatearen babesleku bihurtzeko. Ekipamendu 
publikoetako patioak eta lorategiak —batik 
bat ikastetxeenak— heziketarako eta dibul-
gaziorako potentzial handiko tokiak dira, eta 
udalen ardura da eredu izan eta eremuok 
egiazko ingurune naturalizatu eta erreferente 
bihurtzea. 

Babesleku klimatikoen sarearen parte izan 
daitezke inguruneok. Dagoeneko, Espainiako 
udalerri batean baino gehiagotan ari dira ho-
rrelakoak ezartzen, klima larrialdiarengatik 
udan izaten diren muturreko tenperaturak 
direla eta. Espazio horiek behin-behinean har 
ditzakete eguneko ordurik beroenetan etxee-
tan freskurarik lortzeko gauza ez diren herrita-
rrak edo energia pobrezian direnak; izan ere, 
osasunerako ordu arriskutsuak dira, eta berri-
ki heriotza tasaren igoera eragin dute. Ikusita 
dago ez dagoela babesleku klimatiko hoberik 
ingurune natural bat baino. Hiriko arbolek eta 
landarediak 2-8 gradu freska dezakete aireko 
tenperatura. 

Inbertsio programa eredugarriak daude ba-
besleku horien sorrera eskolako patioen eral-
daketarekin konbinatzen dutenak. Horrela, 
biodibertsitatea sustatzen dute, eta haurrek 
kontaktua dute naturarekin; esaterako, hor 
dira El Globus Vermell kolektiboaren Patios x 

Clima eta Bartzelonako Udalaren Refugis Clima-
tics. Nolanahi den, ez dugu gelditu behar ikaste-
txeetan, eta egoitza publiko guztietara hedatu 
behar genuke: liburutegiak, osasun etxeak, kultur 
ekipamenduak, gobernuaren eraikinak... Eraldake-
ta premiatsu horri lorezaintza-metodo ekologi-
koekin ekiten badiogu eta habitat naturalizatuak 
erreproduzitzen baditugu, hori borroka tresna bat 
izango da bi krisietarako, biodibertsitatearenerako 
eta klimarenerako.

Antzeko beste aukera bat da zuzkidura lurzorua 
helburu horrekin bakarrik erabiltzea; gehiago ere 
badira: garatzeko dauden jabego publikoko oru-
beetan eraikitzeari uko egitea, publikora irekita 
daudekeen biodibertsitate erreserbak sortzea, 
horien kudeaketa herritarren esku uztea eta espa-
ziooi lotutako sentsibilizazio eta heziketa progra-
ma sortzea.

2ºC / 8ºC
Zuhaitzek eta hiriko 
landarediak airearen 

tenperatura

artean murriztu dezakete

Nekazari eremuetako alor bazterrak 
lehengoratzea 

Lur publikoetan nekazaritzako jarduerak 
dituzten udalek jardun dezakete zona ho-
rietan, zertarako eta basa landaredia duten 
alor bazter naturalak babesteko, zeinak be-
rehala bihurtuko baitira hegazti eta ugaztun 

Hiriko eta hiri inguruko ekosistemak 
zaintzea 

Udalek hiri plangintzak aldatu behar dituzte 
lurzorua birkalifikatzeko eta urbaniza dai-
tezkeen zoruen baldintzak iraultzeko, baldin 
testuinguruagatik eta guztion onerako hobea 
bada zona natural gisa kontserbatzea. Lur des-
jabetzeak eta trukeak egin daitezke udalaren 
jabetzakoak izango diren babes eremu zabalak 
eratzeko.

Udalaren lurzorua ordenatzeko planen bar-
nean, hala berean, eremu berdeen kategoria 
berriak sor daitezke, hala nola hiri baratzeak, 
eta aitortza eta segurtasun handiagoak eman. 
Itsasbazterreko ekosistemen kasuan, planea-
menduak babes berri espezifikoak eman aha-
lko lituzke, eta erabilera eta jarduera baimen-
duak emateko orduan zorrotzago jokatu.

Zona birnaturalizatuen kudeaketa irizpideak 
eguneratzeko, ingurumen arloko jarraibide 
eta ordenantza espezifikoak gara daitezke.

Erreserba entomologikoak izendatzea

Udalerri askok dituzte intsektu dibertsitate han-
diko zonak eta ingurumen interes handia duten 
intsektu espezieak. Hain zuzen ere, zona horiek 
identifikatu eta babesteko, Erreserba Entomo-
logikoen Espainiako Entomologia Elkarteak 
programa sail bat sortu zuen 2012an; helburua 
zen eremuak izendatzea artropodo espezie be-
rezien, endemikoen edo mehatxatuen popu-
lazioak gordetzeko, baita kontserbazio interes 
bereziko eta espezie edo dibertsitate handiko 
talde entomologikoen komunitateak kontser-
batzea ere. Leku bat erreserba entomologiko 
izendatzen bada, jabeekin eta elkartearekin 
akordioa eginda, horrek esan nahi du eremua 
seinaleztatu eta neurriak hartu behar direla 
erreserbaren egoera onari eusteko.

Erreserba entomologiko bat 
izendatzeko interesa duten 
entitateek idatz dezakete

secretaria@entomologica.es 
helbidera

7. Emily A. Martin et al. (2019) The interplay of landscape 
composition and configuration: new pathways to manage 
functional biodiversity and agroecosystem services across 
Europe. Ecology Letters DOI: https://doi.org/10.1111/ele.13265

harraparien babesleku; horrela, izurri posi-
bleen kontrol biologiko eta naturala sustatuko 
dugu. Bazter horietan arbolak eta landaresiak 
landatuta, berriz, korridore ekologikoak sortuko 
ditugu; horiek, aldi berean, intsektu polinizat-
zaileei lagunduko diete nukleoak elkarrekin 
konektatzen, populazio bakartuak saihesten 
eta desagerpen mehatxuak eragozten. Na-
zioarteko ikerlari talde batek Natur Zientzien 
Espainiako Museoan parte hartu zuen7, eta sin-
tesi bat prestatu zuen non aztertzen baitzituz-
ten nekazaritzako paisaien konfigurazioek nola 
laguntzen duten artropodoak ugaritzen eta 
ekosistemek ematen dituzten kalitatezko zer-
bitzuak hobetzen. Datuek berresten dute ezen 
dentsitate handiena duten eremuetan %70 
ere handitzen dela artropodo polinizatzaileen 
presentzia eta %40 ere izurriak era naturalean 
kontrolatzen dituztenena. Gainera, alor bazter 
gehiago dituzten labore eremuetan uzta ekoi-
zpen handiak ere lortzen dira.

Udalek alor bazter horien errestaurazioaren alde 
egin dezakete udalerriko lurjabeei alde on horiek 
azalduta eta inguruko jatetxeek eta abarrek neka-
zaritza mota hori daramatenei produktuak erostea 
sustatuta.

20



Hirietatik igarotzen diren ibai tarteak 
birnaturalizatzea

Hirietatik igarotzen diren ibaien ingurumen ba-
lioak berreskuratzeak esan nahi du ibai inguru-
neen funtzio ekosistemikoak itzularaztea. Ibaiak 
mantenugaien iturriak dira, biodibertsitatearen 
edukiontzi eta garraiolari handiak, goialdeko 
eta arroaldeko bizitzen korridoreak... Baina aldi 
berean, ongi kontserbatuta, zerbitzu sail bat es-
kaintzen diote gizarteari, inolako kosturik gabe: 
ur gabia, uraren kalitate hobea, izurrien kontrola, 
etorbideen ijezketa, higaduraren kontrola, klima-
ren erregulazioa, aire garbiko birikak, heziketa-
rako guneak, zientziarakoak, aisiaguneak, hirien 
ondare kulturalaren berreskurapena... Edo, bes-
terik gabe, erriberako baso baten gozamen esteti-
koa, udazkeneko kontenplazioa...

Ibaiak birnaturalizatzean, zati artifizializatu ba-
ten lehengoratze ekologikoa egiten dugu; ubi-
deratutako ibaien kasuan, esaterako, edo ibai 
bazterrak eraldatu eta uholde-lautadak berres-
kuratzen diren kasuan, edo bazterren higadura 
murrizteko eta espezie askotarikoek beren habi-
tatak izateko erriberako landaretza birgaitzean. 
Erriberen erabilera publikoak eta biodibertsitatea 
babesteko guneek elkarrekin ongi hartzen dutela 
bermatzeko, bertan behera utzi behar dira lorate-
gi eremuei loturiko erabilera intentsiboak ibaien 
bazter naturaletan, eta trantsizio eremuak sor-
tu. Egitura geomorfologiko egoki bat bermatzen 
bada, badira estrategiak biodibertsitatea sus-
tatzeko; esaterako, espezie exotiko inbaditzaileak 
ezabatzea eta espezie autoktonoak berriz sartzea, 
betiere profesional gaituen eskutik.

Etekin sozialak eta ingurumen arlokoak sustatze-
ko xedez, Ekologistak Martxan-ek 2016an ibaiak 
hirietatik igarotzen diren tarteak berreskuratzeko 
ekimenak bultzatu ditu. Proposamen guztiz bi-
deragarriak dira, udalen errealitate ekonomikora 
egokituak, eta horien asmoa bakarrik da inguru-
menaren aldetik eta alde sozialetik haien kalita-
tea hobetzea. Hiri batek moderno izan nahi badu, 
balio naturalak errespetatu, berreskuratu eta ba-
lioetsi egin behar ditu.

2019tik hona, hamalau proposamen aurkeztu 
ditugu gure Espainiako ibai eta hiri askotan: 
Manzanares ibaia Madrilen, Oro ibaia Melillan, 
Besos ibaia Bartzelonako metropoli inguruan, 
Castaños ibaia Barakaldon, Piles ibaia Gijonen, 
Izuela ibaia Huescan, Genil ibaia Granadan, 
Zapardiel ibaia Medina del Campon, Vinalo-
po ibaia Elxen, Guadalmedina ibaia Malagan, 
Calzas Anchas ibaia Utreran, Tamarguillo ibaia 
Santiponcen, Tirteafuera ibaia Argamasilla de 
Calatravan eta Francoli ibaia Tarragonan. Pro-
posamen horietako bi martxan dira, alde bate-
tik Madrilgo Udalari esker (Manzanares ibaia) 
eta beste alde batetik Trantsizio Ekologikorako 
Ministerioari esker (Oro ibaia). Biek erakusten 
dute elkarrekin ari direla sektore ekologista 
eta administrazio publikoak.

Herrigunetik ibaiak igarotzen 
diren udalerriak animatu nahi 

ditugu ibaia zaintzera eta 
birnaturalizazioa planteatzera.

Gehiago jakiteko: 

https://www.
ecologistasenaccion.org/wp-

content/uploads/2021/05/
Informe-rios-naturalizados.pdf

Itsasbazterreko espazioak berrantolatzea 
eta birnaturalizatzea

Itsasbazterreko herri eta hiriek biodibertsita-
tea sustatzeko posibilitate berri ugari dituzte, 
nola eta itsasbazterreko habitatak zainduta eta 
berreskuratuta, eta lorategietan tokian-tokian 
izaten diren landare espezieak erabilita (xero-
lorezaintza). Itsasbazterreko eta paduretako 
habitatek garrantzi handia dute. Zoritxarrez, 
asko eta asko desagertu egin dira. Espainiako 
Estatuan, dunen ekosistemen %70 hondatuta 
edo oso degradatuta daude. Horri gaineratzen 
badiogu, hondartzen %57 hiri inguruetan dire-
la8, ikusten da itsasbazterreko habitatak birna-
turalizatzeko potentziala handia dela kostako 
herrietan. Hondartza horietako askotan duna 
kate berriak sortzen ahalko lirateke, eta landa-
redia autoktonoa hazten lagundu eta, are, bir-
landatu. Era berean, garrantzitsua da espezie 
jeneralista eta inbaditzaileei ez uztea landare-
dia autoktonoa ordezkatzen. 

Garrantzitsua da dunak dauden alderdiak ba-
bestea, nolako balio naturala duten azaltzea 
eta ez zapaltzea pasabide goratuak eraikita. 
Duna sistema horiek barrera naturala dira, eta 
itsasbazterra babesten dute ekaitzetatik eta 
uholdeetatik. 

Era berean, garrantzitsua da gogoraraztea 
hondartzak ekosistema naturalak direla, funt-
sezkoak espezie askorentzat; adibidez, itsas 
dortokak edo hegaztiek habiak egin ditzakete. 
Horregatik, komeni da hondartzak ez garbit-

zea traktoreekin eta makina astunekin, bodi-
bertsitatean kalte handiak eragin ditzaketelako. 
Garbiketa horiek eskuz egitea da komenigarrie-
na. Gainera, udalerriek ez lituzkete algak eta 
bestelako landare arrastoak desagerrarazi 
behar itsasbazterretik, ezta fanerogamoen 
etorrerak ere; izan ere, hegaztiek habiak egiten 
dituzte haietan, hondarretan bizi diren horno-
gabe ugariren bazkalekuak dira eta sedimentu 
orekari eusteko balio dute. Zoritxarrez, arrasto 
horiek oraindik —ingurumena ezezagun dugu-
lako eta behar besteko sentsibilitaterik ez da-
goelako— zikinkeriarekin eta utzikeriarekin lot-
zen dira, eta hondakinak balira bezala kentzen 
ditugu. Ez dugu ahaztu behar itsas faneroga-
moak dauden lekuetan, landare horiek babes-
tuta daudela bizirik egon edo hilik egon; ezin 
dira hondatu.

Dunak sortzeak eta mantentzeak orobat la-
guntzen du hondartzetako harea finkatzen. 
Ekintza horiek funtsezkoak dira ez badugu hon-
dartzak betetzeko harearik traslokatuko. Azken 
urteetan oso ohikoa bihurtu da teknika hori, eta 
asko kostatzen da bai alderdi ekonomikotik eta 
bai ekologikotik: ekosistemen biodibertsitatean 
erasaten du bai harea biltzen den lekuan eta 
bai uzten den lekuan, eta, sarritan, distantzia 
handiak ibili behar izaten dira; beraz, horren 
garraioa garestia eta kutsagarria da.

8. España 2050: Fundamentos y propuestas para 
una Estrategia Nacional de Largo Plazo. LOSADA, 
I.; IZAGUIRRE, C; DIAZ, P (2014) Cambio climático 
en la costa española. Oficina española IBIDEM  
de cambio climático.

57 %

HONDARTZAK 

Ingurune 
urbanizatuetan

70 %

DUNETAKO EKOSISTEMAK 

Suntsituak edo
degradatuak

Hiribideak modu naturalean zaharberritzea

Euri bideen ziklo naturalak berreskuratzeak eta 
berrezartzeak eragin baikorra du penintsulako 
hego-ekialde mortuko itsasbazterretan batik bat. 
"Uraren maneiuaren kultura", aspaldiko mendee-
tan arkitektura berezi batekin garatu izan dena —
hala nola albateak, presa txikiak, zinbriak, qanatak, 
errotak, txirrikak, noriak, harridiak eta putzuak—, 
xede zuen ura (eskasian zena) hartu eta biltegirat-
zea. Gaur egun, etengabeko fluxurik ez dago, eta 
uraren kudeatzaileen, lurraldearen eta gizartea-
ren begietara ikusezinak bihurtu dira, zeinak uste 
baitute alferrekoak direla eta ekoizkortasunik ez 
dutela. Arreta jartzen zaie soilik gainezka egiten 
dutenean eta giza kalte eta material hondaketa 
handiak eragiten dituztenean. Horren ondorioz, 
euri bideen ikuspegi peioratiboa eta batere ez onu-
ragarria hartu dute, eta ibai ekosistemok hondatuz 
joan dira modu nabarian, batez ere hiritik igarot-
zen diren zatietan, non instalazioak eta etxeak ere 
eraikitzen baitira.

Ikuspegi hain gutxiesgarri eta ezkor horregatik se-
gur aski egiten da apustu XX. mendetik hona inge-
niaritza obra konbentzionalen alde eta maneiatzen 
dira makinaria pisutsuarekin hormak, kontrafuer-
teak, kanalizazioak, garbiketa periodikoak dituzten 
euri bideak. Horrelako ekintzek konpromisoan jart-
zen dute uberkan animalia eta landare komunita-
teen osotasuna, eta obra tenporalak eta oso gares-
tiak izaten dira. Eraikin eta azpiegitura artifizial eta 
gogorrak kentzeak eta estolda natural gisa berres-
kuratuko dituen eredu baten alde apustu egiteak 
ohiturazkoa izan behar luke kostako udalerrietan, 
hala nola Murtzian, Granadan eta Almerian.

Herri barruko euri bideen zatiak birnaturaliza-
tuta, lurzoru iragazkor bat utzita eta espezie me-
diterraneoak erabilita —hala nola heriotzorriak, 
lezkak, milazkak, hesilaharrak eta legeltxorrak—, 
horrek lagunduko luke akuiferoak berriz kalita-
tezko urarekin betetzen, klima erregulatzen, euri 
bideko bizitza piztu eta ekosistema bihurtzen eta 
ibaialdien arriskuak gutxitzen —izan ere, ekaitz 
uren abiadura gutxituko luke eta inguruneareki-
ko autoerregulazio naturala eta interakzio librea 
ahalbidetuko luke—.

Birnaturalizazioan, gainera, bioarazketa aint-
zat hartuz gero, horrek modua emango lieke 
udalerri txikiei hondakin urak arazteko eta ba-
liabide turistiko bat izateko, eta hala antzinako 
lanbide baliotsuak berreskuratzen saiatzeko—
adibidez, heriotzorriak, ihiak eta aneak erabilt-
zeko kultura—.

HONDARTZAK 
FUNTSEZKO 
EKOSISTEMA 
NATURALAK 
DIRA HAINBAT 
ESPEZIERENTZAT

Duna-ekosistemak  
itsasertza ekaitzetatik eta 

uholdeetatik babesten duten 
hesi naturalak dira

Zoru lauzatuak gutxitzea

Hirietan, lurzorua gehienbat iragazkaitza izaten 
denez, euri urek ezin izaten dute bide naturalik 
egin, eta estolda sistema batera bideratzen dira, 
non hondakin urekin bat egiten baitute. Estoldeta-
tik, berriz, araztegietara joaten dira, eta, azkenik, 
ingurune naturalera itzultzen dira. Horrek arazo 
ugari dakartza; esaterako, lurzoruaren kalitatea 
pobretzen da, lur azpiko urak agortzen dira eta 
uholdeak sortzen dira ekaitzaldiak direnean. 

Arazoa iraultzekotan, lurzoru naturalari eutsi be-
har zaio zona libreetan, eta urari bere bidea egi-
teko modua itzuli, nola eta asfalto eta zoladura 
iragazkaitzak ordezkatuta beste gisa bateko so-
luzioekin, hala nola lurra, hartxintxarrak eta zo-
ladura berdeak (galtzada-harriak eta landaredia 
konbinatuko dituztenak). Horrela, gainera, landa-
redia espontaneoa agertuko da, eta onurak bider-
katuko dira.

Drainatze Iraunkorreko Sistema Urbanoen bitar-
tez, ura estoldetara bideratu beharrean, bestelako 
irizpideak aplikatu eta ziklo naturalagoak sorra-
razten dira. Sistema horietan, euri ura behin-be-
hinean erretenitzeko edo desbideratzeko mane-
rak ezartzen dira, eta mesede egiten zaie ijezketa, 
ebapotranspirazio eta filtrazio prozesuei. Hau da, 
hiria garatu aurreko prozesu hidrologikoak berre-
zartzen saiatzen dira. Esate baterako, euri lora-
tegiak, estaldura berdeak, lurzoru iragazkorrak, 
filtrazio putzuak eta bide bazter berdeak. Espazio 
publikoak proiekta litezke edo eraikinetan integra-
tu, tresna espezifiko gisa nahiz sare interkonektatu 

gisa. Eraikinetan, euri urak hartzeko gune saretuak 
eta ebakuaziorakoak bereizi behar lirateke ur gris 
eta beltzetatik, eta aurrenekoak aipaturiko siste-
mekin konektatu behar lirateke, estoldetara isurt-
zea eragotzita.

Askotan, Espainiako hiriak diseinatzeko orduan, 
ez da aintzat hartu izan ur fluxuen ibilgu natura-
len logika. Hala, uholdeak izateko arrisku handiko 
lekuetan eraiki izan da, eta, horren ondorioz, estol-
da naturalak trabatu eta euri bideen gainazaleko 
sarea aldarazi dute. Topografikoki deprimitutako 
zonetan uraldeak har ditzaketen parkeak sortzen 
badira, ura atxikitzen duten urmaelak eratzen 
badira eta behin-behineko putzuak egin, horrek 
guztiak ura biltegiratzen lagunduko du euri asko 
egiten duen garaietan. Hala berean, aholkatze-
koa da erreken sare historikoa berreskuratzea 
eta gainazaleratzea, eta erreka eta ubide berriak 
berreskuratu eta diseinatzea gainazalean, estol-
detatik aparteko sare batean. Horrelako sisteme-
kin uretan izaten diren habitaten biodibertsitatea 
handituko litzateke. LURZORU 

NATURALA 
EREMU 
LIBREETAN 
MANTENDU 
BEHAR DA

Ura modu naturalean arazteko  
soluzioak ezartzea

Hondakin urak arazteko neurri naturalak hartzea al-
ternatiba bideragarria da udalerri txikientzat. Irazki 
berdeen bidezko tratamendu estentsiboa sistema 
bat da, ura zuzenean isurtzen duena lurzoruan, ba-
zkalekuetan edota landaredia higrofiloetan —hala 
nola sahatsak, makalak, lizarrak, haltzak, eta abar—. 
Lurrean arazten da ura, filtrazioz eta landareen eta 
mikroorganismoen ekintzaz. Zenbait zirkunstantzia-
tan aztertzekoak dira bestelako arazketa aukera bat-
zuk; besteak beste, urmael sistemak eta hezegune 
artifizialak. Alternatiba horietako edozeinen alde 
egiten bada, sakon ikertu behar da ur hondakinak 
era estentsiboan tratatzeko sistemaren bideragarri-
tasuna, eta dagozkien azterketak eta laguntzak es-
katu. 
 
Biztanleria handiko udalerrietan, saihestezina da 
HUAk erabiltzea ur hondakinak arazteko estazioetan. 
Dena den, ez badute behar bezala funtzionatzen, ba-
dira alternatibak horren inpaktua gutxitzeko:

• Uraren ziklo osoa monitorizatzea eta publikoari 
emaitzak eskura jartzea.

• Sentsibilizazio programa bat gauzatzea ura 
aurrezteko eta komun ontzira desiragarriak ez 
diren substantziak eta produktuak ez isurtzeko 
(esaterako toallatxo hezeak, zeinak HUAetan 
arazo esanguratsua izaten baitira eta uberkak 
kutsatzen baitituzte).

• Tratamendu tertziarioa araztegi guztietan, 
halako moldez non ura erregeneratua 
erabiliko baita baldez ureztatzeko eta 
landareei ura emateko.

IRAGAZKI BERDEAK

Inpermeabilizazioa

Hondakin-
ura

Ur  
tratatua

Harea, legarra 
edo antzekoa

Hiriko hegaztien habiak babestea

2021eko azterketa batek9 erakusten du 
1980tik EBk 600 milioi hegazti sorrarazle 
galdu dituela (horrek esan nahi du %17-19 
artean gutxitu direla), eta galdu diren asko 
hegazti ezpezierik ohikoenetakoak dira; bes-
teak beste, enarak, araba-zozoak eta sor-
beltzak. Espainian, ohiko hegazti espezieen 
%37k populazio beherakadak izan dituzte, 
batzuek %50ekoa ere bai joan deneko 25 
urtean. 

Hori dela eta, udalek hirietako hegaztien ha-
biaguneak babesteko ordenantzak sustatu 
eta onartu behar dituzte, ez baitugu ahaztu 
behar araudiak espezie horiek babesten di-
tuela. Adibide argia da hegazti migratzaile int-
sektu-jaleena, hala nola enara arruntak, enara 
azpizuriak eta sorbeltzak. Espezieok oso loturik 
daude gure hiriguneekin, eraikinetan eraikit-
zen baitituzte habiak eta intsektuak jaten bai-
tituzte. Haien habiak babestea funtsezkoa da, 
legeak babesten baititu eta habiok hondatzea 
delitu baita. 

Hegazti intsektu-jale horiek dira, saguzarrare-
kin batera, euliak eta eltxoak garbitzeko aliatu-
rik onenak. Erlaitz soil bat, teilatu hodi bat edo 
kartoi bat habien azpian jartzea konponbide 
erraza eta merkea da baldin eta haien zirina 
gogaikarri gertatzen bada.

Bere eskumenetan dagoenez gero, udalerri ba-
tek ordenantza espezifikoak onartu behar ditu, 
hegaztiek hirigunean duten presentzia indart-

9. Burns F. et al (2021) Abundance 
decline in theo avifauna  
of the European Union reveals 
cross-continental similarities  
in biodiversity change.  
Ecology and Evolution.

10. Informazioa zabaltzeko, 
gomendatzekoak dira 
“Conservación y fomento de la 
biodiversidad  
en obras de rehabilitación  
y reforma en Segovia” eta “Design 
for Biodiversity: A technical guide 
for new and existing buildings”.

zeko, baita haien ezagutza eta irudi ona herritarrei 
zabaltzeko ere.

Eraikin berriak egin behar diren kasuan, egokie-
na da behartzea fatxadan habiak izatera. Gaur 
egun habia artifizialen diseinu ugari dago merka-
tuan, espezie ororentzat, eta ezin hobeki egokit-
zen dira eraikinaren estetikara, halako moldez 
non sarrerako zuloa baino ez baitzaie ikusten. 
Hori dela eta, udalek arau urbanistikoetan behar-
tu egin behar dute eraikinetan habiazuloak izatera 
xede horrekin.

Katalunian, Paisaia Urbanoaren Institutua da bir-
gaitzeetan habia artifizialak aintzat hartzea diruz-
tatzen eta sustatzen duen udal organismoa10.

Hegaztientzako eta saguzarrentzako habia kutxa 
horiek onenak dira hiriguneetako biztanleak el-
txoetatik eta transmiti ditzaketen gaixotasunetatik 
babesteko.

37 %

HEGAZTI ESPEZIE ARRUNTAK 

Populazio-
gainbehera

11.  Edificaciones, cristales y aves. (2008) Hans 
Schmid, Petra Waldburger & Daniela Heynenen. 
Estación Ornitológica Suitzako Estazio 
Ornitologikoa, Sempach. Gaztelaniaz SEO/
BirdLifek argitaratua. 

Hegaztiek kristalekin talka egin 
dezaten eragoztea

Hegaztien istripuen kausa ohikoenetako 
bat kristalak eta material gardenak izaten 
dira, edota zerua eta ingurune hurbila is-
latzen dutenak. Hegaztiak arbola bat edo 
zuhaixka bat ikusten du kristalaren bitar-
tez, edo zerua bera, eta horrantz hegaka 
abiatzen da kristala jotzen duten arte. Kris-
talaren gainazala zenbat eta gardenagoa, 
orduan eta kolpe arrisku handiagoa izaten 
da. Hori dela eta, oso gomendagarria da 
eraikin edo kirol instalazio berrietan (hala 
nola padel pistetan) kristala edo plastikoa 
ez izatea gardena, hobe zeharrargitsua 
izatea. Hegaztien siluetak dituzten itsasga-
rriak jarriagatik ere, maiz asko hartzen di-
tuzte kolpeak. Kasu konkretuetan, jar dai-
tezke marka ikusgarriak gainazal osoan. 
Horrela, lor daiteke puntuzko sare bat edo 
lerroak gainezartzea, geruza zeharrargitsu 
bat ipinita11, edo ehunezko edo metalezko 
sare finkoak edo higi daitezkeenak instala-
tuta. Neurri horiek guztiak indarrean den 
legedian datoz; izan ere, animaliak horre-
lako kristaletan talka egin, zauritu edo hil 
egiten badira instalazioaren edo eraikina-
ren jabeak neurriak hartu beharko ditu, 
ingurumen erantzunkizunaren 26/2007 
Legea betez.

Kristaletan ikus 
daitezkeen markak, 
puntu-bilbeak edo 
lerroak, besteak beste

habia-kutxak 
jartzea

Hiriko hegaztien 
habiak egiteko 

guneak babestea

habiak 
fatxadan 

bertan 
integratzea

Argi kutsadura gutxitzea

Edozein hiri handitan nahiz herri txikitan uda-
lek kaleko argien eskumena dute, eta argi hori 
neurrizkoa izatea zaindu behar lukete. Urteak 
dira argi kutsadurak gero eta kezka handiagoa 
eragiten duela. Argi igorpenek eragiten dute 
kutsadura mota hau, eta dentsitate altuko 
iturri artifizialetatik dator. Horrek distira bat 
sorrarazten du zeruan gauetan, efizientea ez 
den argiteriak eraginda. Argia lurzorura igorri 
beharrean, zerura igortzen baita.
 
Zoritxarrez, toki askotan oraindik gaizki diseina-
tuta daude farolak eta argiak, eta zerura igort-
zen dute argia; horrelakoak dira, esaterako, 
globo erako farolak. Beste argi batzuek potent-
zia handiegia dute, edo efizientzia gutxiko or-
dutegiak dituzte. Europako hiri batean baino 
gehiagotan, farolen potentzia apaldu eta or-
duak gutxitu zituzten, 12:00etatik 06:00etara, 
eta aurrezpen ekonomiko franko handia izan 
zuten.

Argi kutsadurak faunaren ziklo biologikoe-
tan eragiten du, eta haien jateko, estaltze-
ko eta abarrerako orduak aldaraz ditzake. 
Taxuera ilunak diseinatzen eta osatzen ba-
dira, hau da, argi artifizialik gabeko espa-
zioak eta korridoreak eratzen badira, hiri 
inguruak aproposagoak bilakatuko dira 
faunarentzat, eta gauez ibiltzen diren es-
pezieak ibili ahalko dira, hala nola hontzak, 
ugaztun txikiak eta intsektuak. Intsektuak 
ere milioika hiltzen dira argigune batean 
harrapatuta; esaterako sitsak eta kilke-

rrak erakarrita gelditzen dira farolekin nahiz 
fokuekin, eta portaera aldatzen zaie. Saguza-
rretan, barrerarena egiten du argiak, eta des-
plazamenduak mugatzen dizkie. Hegazti mi-
grarietan eta itsasokoetan, berriz, argia faro 
baten gisakoa izaten da, hau da, hiriguneeta-
ra erakartzen ditu, eta bidean aurrera egitea 
eragozten die. Hori dela eta, oso garrantzitsua 
da udalek neurriak hartzea eta kutsadura hori 
gutxitzea.

Edozein udalerrik har ditzake neurriak argia-
ren kutsadura borrokatzeko12:

• Argi artifiziala behar denean bakarrik 
erabiltzea.

• Argi orduak eta intentsitatea minimora 
jaistea.

• Pantailatutako lanpara itxiak erabiltzea.
• Argirik ez ihes egitea horizontalaren gainetik.
• Lanparen gaineko tenperatura 60 ºC-tik 

beherakoa izatea.
• Argiaren konoa argitu behar duen objektua 

argitzeko bakarrik izatea, ahal dela goitik 
argiztatuz.

• Enpresa eraikinetan ingurumen arloko 
kudeaketa planak onartzea.

• Mugimendu detektagailuak erabiltzea argiak 
pizteko.

• Publizitate fokuak eta laserrak debekatzea. 

Gainera, gero eta ebidentzia gehiago dago argi 
kutsadurak eragina duela espezieen portaeran 
eta fisiologian, eta are gizakienetan13.

12.  Edificaciones, cristales y aves. (2008) Hans 
Schmid, Petra Waldburger & Daniela Heynenen. 
Suitzako Estazio Ornitologikoa, Sempach. 
Gaztelaniaz SEO/BirdLifek argitaratua.

13. Díaz J. et al (2020) Short-term effects of traffic 
noise on suicides and emergency hospital 
admissions due to anxiety and depression in 
Madrid (Spain). Science of the total environment, 
710, 136315.

Tokian tokiko ondarea zaharberritzea

Azken urteetan, Espainiako herri eta hiri 
batzuetan ondare arkitektoniko kulturala 
zaharberritu dute biodibertsitateaz oroitu 
ere egin gabe14. Zaharberritze horietako as-
kotan, eraikinen ganbaretako eta sotoetako 
zuloak estali dituzte, teilatuak leundu, hor-
mak material lisoekin berritu, eta ekosiste-
ma konplexu bezain estimulagarria zena 
usoz eta pertsona bakartiz betetako usategi 
bihurtu dute. 

Zaharberritzeok sentsibilitatetik diseinatu bali-
tuzte, biodibertsitate baldintzak hondatu gabe 
beteko zituzketen eraikuntza helburu guztiak, 
eta eraikinen beren nortasun ezaugarri garrant-
zitsuak gorde. Ondare kulturalaren ikuspegitik 
ere, garrantzitsuagoa da toki enblematiko as-
koren espirituari biodibertsitatearen alorreko 
ekarpenak egitea ezen ez kudeaketa desegoki 
batek ekar litzakeen arazoak. Beleek, zikoinek 
eta belatzek gure monumentuen eta eraikin 
historikoen kultur ondarea osatzen dute maiz, 
eta basa landare askok, sinbolismoz beterik, ar-
telanak eta sortzaileen ikuspegia interpretatze-
ko balio dute. 

Ondarezko tokiak diseinu egokiarekin ingurat-
zen badira, ondarezko elementuek eta inguru-
ne naturalak bat egiten badute eta biodibert-
sitatea jakintzaren eta erakargarritasunaren 
iturri gisa erabiltzen bada, horrek mesede egi-
ten die herentziaren kultur balioei, eta goretsi 
egiten ditu.

14. Herrera Calvo, Pedro María (2008) 
Infraestructuras de soporte de la biodiversidad: 
Planificando el ecosistema urbano. Ciudades 11. 

Katu koloniak HAMI metodoarekin 
kudeatzea

Oso ohikoa da herri eta hirietan kale-katu 
kopuru ezjakin bat izatea; horiek inpaktu naba-
ria izaten dute biodibertsitatean. Udalerri ba-
tean baino gehiagotan saiatu dira katu horiek 
kontrolatzen, eta agerian gelditu da arazoaren 
irtenbiderik onena dela katu koloniok HAMI 
metodoarekin kudeatzea (hau da, harrapatu, 
antzutu, markatu eta itzuli). Horrela, katuak 
lokalizatuta izaten dira, eta ez dira ugaritzen; 
aitzitik, pixkanaka koloniok gutxituz joaten dira, 
eta horrek biodibertsitatean duten inpaktua mi-
nimizatzen du. Gainera, inportantea da jabeak 
sentsibilizatzea, katuak kontrolpean izan ditza-
ten.

Txosten hau idazten ari garenean, animalien 
babesa, eskubideak eta ongizatea arautuko 
duen legea prestatzen ari dira. Lege horren 
bitartez, katu kolonion erabilera arautuko 
da, eta lege autonomiko batzuek ere txerta-
tuko dute kudeaketa eredu hori.

ONDARE-
ELEMENTUEN 
ETA NATURA-
INGURUNEAREN 
ARTEKO 
INTEGRAZIOA

Naturaren errespetua eta ezagutza  
sustatzea sentsibilizazio programak eginez  
eta ingurumenaren arloan heziz

Ingurumen arloko hezkuntza da tresnarik onene-
tako bat tokian-tokian biodibertsitatea zaintzen 
laguntzeko. Nolako arazoa dugun konturatu be-
har dugu, konponbideak ezagutu eta inguratzen 
gaituztenak kontzientzatu; hori da laguntzeko 
modurik onena. Alde horretatik, biziki garrantzit-
sua da udalak martxan jartzea naturaren ikas-
gelak edo tokiko biodibertsitatea interpretatze-
ko zentroak, non antolatuko baitira eskualdeko 
biodibertsitateari buruzko ikastaroak, hitzaldiak, 
erakusketak eta komunitate proiektuak. 
 
Naturaren eta kontserbazioaren inguruko gaiak 
lantzen dituzten elkarte eta kolektiboen lana fa-
boratzea ere udalen eskumena da. Horretarako, 
udalak tokiak utzi behar ditu, baratzeak egiteko, 
espazio naturalak atontzeko... Eta teknikariak eta 
herritarrak inplikatu behar ditu taldeek antolatu-
riko jardueretan, eta abarretan. Hori modu on bat 
da erakusteko udalerria lanean ari dela biodibert-
sitatea zaintzeko.

Era berean, udalek, bertako dibertsitate biologi-
koa sustatu eta zaindu ez ezik, hiriko ingurune 
naturalak (erriberak, ibaietako uharteak, par-
keak, fauna, flora...) ezagutarazteko informazio 
kanpainak egin behar ditu; horrela, udal taldearen 
nahiz herritarren sentsibilizazioa handituko da.

Hirian hiriko biodibertsitatea errespetatu eta ba-
lioan jarriko duten politika transbertsalak egitea 
—zinegotzigo bakarrarenak izan gabe—, hori gilt-
zarrizkoa da XXI. mendeko udalerri modernoetan. 
Bereziki garrantzitsua da informazioa dakarten 
kartelak, eskuorriak eta seinaleak jartzea berde-
guneetan, zertarako eta bertan dagoen dibertsi-
tatearen gainean informatzeko eta berau kontser-
batzearen garrantzia azaltzeko.

Ekologistak Martxan-ek udalen eskura jartzen 
du bere erakusketa (Sin Biodiversidad No Hay 
Vida), eta horrekin batera material pedagoki-
koa, espezifikoki sortua irakasleek hezkuntza cu-
rriculumean erabiltzeko. Erakusketak hamar panel 
ditu biodibertsitatearen garrantzia azaltzen dute-
nak. Gizaki oro dago haren mende, eta pixkanaka 
desagerraraztearen arrazoiak (zuzenekoak nahiz 
zeharkakoak) zein diren erakusten dute, eta horre-
kin batera zer egin dezakegun haren kontserbazio-
rako.

Gehiago jakiteko”: 

https://www.
ecologistasenaccion.

org/136647/exposicion-sin-
biodiversidad-no-hay-vida/

Ingurumen arloko boluntariotza

Herri eta hiri askotan daude elkarte ekologistak 
edo udalek kolaboratzeko moduko beste elkar-
te mota batzuk, zeintzuekin hiriko dibertsitatea 
sustatu eta kontserbatzeko kolabora dezake-
ten ingurumenaren alde daude boluntarioen 
bitartez. Boluntarioekin aritzea modu on bat 
da herritarrak herriaren birnaturalizazioan 
kolaboratzeko. Tailerretan hegaztientzako eta 
ugaztunentzako habia kutxak eraikitzea, kutxa 
horiek ipintzea, enara kolonien zentsuak egitea, 
orube abandonatuetan birpopulaketak egitea, 
habietatik erortzen diren enaren txitak jaso eta 
elikatzea, alor bazterrak berreskuratzea, intse-
ktuentzako hotelak eraiki eta instalatzea, udal 
mintegiekin kolaboratzea eta abar luze bat egin 
daiteke udalaren laguntzarekin eta behar diren 
materialak eskuratzeko aurrekontuarekin.

INTSEKTUEN HOTELAK

Intsektuen hotelak, erraz fabrikatzen 
direnak, irtenbide sortzailea dira gure 
parke eta lorategietan intsektuei 
aterpea emateko.

HERRIAK ETA HIRIAK 
BIRNATURALIZATZEAREN 
ONURAK

03.



Txosten honetan proposatutako neurri guztiak be-
har bezala garatzen badira, hiriko biodibertsitatea 
handitu egingo da hein handian, eta beste arlo 
batzuetan ere aurrerapen handiak izango dira, 
udalak zalantzarik gabe kontuan izango dituenak:

Klima aldaketara egokitzea

Biodibertsitatea hirietan sustatzekotan, laguntza 
handia suertatuko zaigu krisi ekologikoaren beste 
elementu nagusia, klimaren krisia.

Txosten honetan datozen neurri gehienek lagunt-
zen diete herriei eta hiriei klima aldaketara eta 
bero boladetara egokitzen. Horrela, hobeki jasan-
go dituzte hirigune handietan izaten diren "bero 
uharteak"; "bero uharteok" aire libreko espazioe-
tan baino tenperatura goragoetara iristen baitira. 
Hortaz, hozteko erabiltzen den energia eskaria gu-
txitu egingo da, eta apaldu egingo da herritarren 
ezinegona, urteko hilabeterik beroenetan hiria ez 
baita jasanezina izango.

Landarediak hirietako beroa arintzen du, eta in-
guruko erosotasun termikoa eta hezetasuna ho-
betzen. Esperientzia batek baino gehiagok erakus-
ten dute 4,9 gradu ere apaldu daitekeela garai 
beroetan15, eta neguan 40 kW eta udan 24,7 kW 
aurreztu daitekeela egunero.

Madrilgo hirian egindako proba batean, ikusi zu-
ten hiriko arboladiak garrantzi handia duela, ze-
ren eta bero bolada betean arbolen azpian 28,7 
ºC baitzeuden txorkoaren lurrera apuntatuta; it-
zalik gabeko espaloian, berriz, 40,6 gradu zeuden. 
Galtzadarriaren kasuan ere, 34 gradura jaitsi zen 
tenperatura adarren itzalpean16.

Estalki berdeak aire hotzagoa eta dentsoagoa so-
rrarazten du, eta beherantz egiten duenean ge-
hien kutsatua dagoen aire beroa desplazatzen du.
Hiri berdeagoa hiri erresilienteagoa eta bizitzeko 
hobea izaten da.

15.  https://www.sciencedirect.com/science/article/
abs/pii/S095965261931193X

16.  https://www.publico.es/sociedad/
arboles-asfalto-bajan-temperaturas-
ciudades-hay-zonas-verdes.html?utm_
medium=social&utm_campaign=Publico&utm_
source=Twitter#Echobox=1658476432-2

17. https://www.weforum.org/agenda/2022/05/
pollution-largest-existential-threat-humans-9-
million-deaths/

18. https://pureadmin.qub.ac.uk/ws/portalfiles/
portal/189248354/Kumar_et_al._2019_GI_Nexus_
EnvInt.pdf

19. https://www.madrid.es/
UnidadesDescentralizadas/UrbanismoyVivienda/
Urbanismo/PlanDirectorAzca/Ficheros/Anexos/
anexo5.pdf

Airearen kalitatea zaintzea

Aireko kutsadurak 6,5 milioi heriotza kausatzen 
ditu urteko17, CO₂, NO₂, ozono eta esekian diren 
PM10 eta PM2,5 partikulak direla medio, eta, 
atmosferako kutsadura gutxituko bada, iturri 
kutsagarrien emisioa gutxitu beharko da (zir-
kulazioarena, bero galdarena, industriena) eta 
immisioena handitu, naturazioaren bitartez.

Hiriak eta herriak birnaturalizatzen baditugu, 
horrek aireko kutsadura gutxituko du18, eta aldi 
berean asmarekin, bihotzekoekin eta arazo kar-
diobaskularrekin loturiko gaixotasunak.

Energia aurreztea eta soinu gutxiago izatea

Estalki berdeek isolamendu termiko eta akusti-
ko inportantea egiten dute. Udan, landarediak 
argiaren parte bat islatzen du, eta, hori xurga-
tu gabe, landareek hezetasuna eta substratuak 
ekoizten dituzte ebaporazioz. Neguan, landa-
reek eta substratuek osatutako geruza isolat-
zaile bat izaten da.

Landareak isolatzaile akustikoak dira, frekuent-
zia altuak xurgatzen baitituzte eta substratuak 
eta aire interstizialak, berriz, baxuak blokeat-
zen ditu. Horri esker, 3 dBko erresonantziak 
gutxitzen dira, eta isolamendu akustikoa 8 dB-
koa gertatzen da19; hau da, giza belarriarentzat 
soinua %50 isilagoa izaten da.

Baliabide hidrikoak modu efizienteagoan 
kudeatzea

Hirian eta landan ziklo hidriko naturalen dis-
rupzio erabatekoak arriskuan jartzen du lurra 
behar besteko ur kalitate eta kantitatez hor-
nitzeko gaitasuna eta beraz bizitza mantent-
zekoa. Fluxu naturalak berreskuratuko badira, 
ura modu efizienteagoan kudeatu beharko da, 
lurra erregeneratu, lur azpiko akuiferoak bete 
eta ibaietara kalitate hobeko urak isuri.

Urtean, zuhaitz batek

150 kg CO2 
 xurga ditzake 

20. https://www-nature-com.translate.goog/
articles/s41598-020-79924-5?error=cookies_
not_supported&code=a03ef6bf-7123-43e3-96f3-
6d016115b41f&_x_tr_sl=auto&_x_tr_tl=es&_x_tr_hl=es

21. https://www-phenotype-eu.translate.goog/es?_x_tr_
sch=http&_x_tr_sl=auto&_x_tr_tl=es&_x_tr_hl=es

22.  https://journals-plos-org.translate.goog/
plosmedicine/article?id=10.1371/journal.
pmed.1003213&_x_tr_sl=auto&_x_tr_tl=es&_x_tr_hl=es

23. EUROPAR BATASUNA. (2012). The Multifunctionality of 
Green Infrastructure. Science for environmental policy.

24. LOVASI G.S. y colaboradores (2008) Children living in 
areas with more street trees have lower prevalence 
of asthma. Journal of Epidemiology & Community 
Health: 62: 647-64

25. https://www-sciencedirect-com.
translate.goog/science/article/pii/
S016041202100475X?via%3Dihub&_x_tr_sl=auto&_x_
tr_tl=es&_x_tr_hl=es

26.  https://link-springer-com.translate.goog/
article/10.1007/s11524-020-00500-3?error=cookies_
not_supported&code=2ff74e72-e59f-4093-9253-
cd55ee8de941&_x_tr_sl=auto&_x_tr_tl=es&_x_tr_hl=es

27.  https://theconversation.com/los-muchos-
beneficios-de-la-naturacion-urbana-185742?utm_
medium=email&utm_campaign=Novedades%20
del%20da%203%20julio%202022%20
en%20The%20Conversation%20-%20
2339023303&utm_content=Novedades%20
del%20da%203%20julio%202022%20en%20
The%20Conversation%20-%202339023303+CID_
e470085bfa8688044c03fe76c9894382&utm_
source=campaign_monitor_es&utm_term=Los%20
muchos%20beneficios%20de%20la%20
naturacin%20urbana

28.  https://theconversation.com/los-espacios-verdes-
urbanos-promueven-una-ciudadania-mas-sostenible-
conectada-e-igualitaria-154613

Herritarren osasuna hobetzea

Airearen kalitatea osasunarekin lotua dagoe-
nez gero, esan gabe doa osasun mentalean ere 
eragin nabariak dituela. Berdeguneen ondoan 
bizi izanda, depresioa sufritzeko posibilitatea 
gutxitu egiten da20. Laneko bidea arbolen az-
pian egiteak, txoriak entzuteak, estresa apalt-
zen du21. Eta, oro har, "hiriko naturak" ukitzen 
gaituenean, gaixotasun kroniko askoren sin-
tomak txikitzen dira. Gainera, azterketa zienti-
fiko bat baino gehiago daude esaten dutenak 
haurrak berdeguneetan ibiltzen direnean ga-
rapen kognitibo eta adimen zabalagoak izaten 
dituztela, eta sormen handiagoa22. Gainera, hiri 
naturalagoetan, jarduera fisiko eta kirol gehia-
go egiten da, eta, oinez nahiz bizikletaz, mugi-
kortasuna estimulatzen da. Horrek, bihotzekoa 
izateko arriskua txikitzen du, bihotz-biriketako 
gaixotasunak gutxitzen ditu, eta bizimodu se-
dentarioari loturiko ohitura gizenkorrak apalt-
zen ditu.23

Nueva Yorken egindako azterketa epidemio-
logiko batek ondorioztatu zuen kilometro 
koadroko 300 arbola pasatxo landatuta %24-29 
apaldu zitekeela haurren asma24.

Jarduera fisikoa eta kohesio soziala ahalbidetzea

Landare eta animalia biodibertsitate handia-
goak jendea animatzen du parkeak eta lorate-
giak erabiltzera bere jardueretan25. Horri esker, 
jendeak harreman handiagoa du elkarrekin, 
barrera demografikoak apaltzen dira26, eta ez 
gaitu hain sedentarioak egiten; eta hori onura-
garria da osasunaren eremu guztietarako.

Osasun mental eta afektiboak aisiaguneei lo-
tuak daude. Guneotan biodibertsitatea handit-
zen badugu, basa landare autoktonoak ugaritu 
egingo dira, polinizazioa handiagoa izango da 
eta tximeleta, intsektu eta hegazti gehiago izan-
go dira27.

Hezetasuna barrera bat da suterik izaten 
bada, eta estetikaren eta paisajearen al-
detik giro osasungarri bat sortzen da, eta 
horrek intzidentzia positiboa du ospitalee-
tan eta zahar etxeetan. Aisiagune berdeek 
kohesio soziala sustatzen dute28; topagune 
dira, eta zereginak elkarrekin gauzatzea 
errazten dute.

Dirua aurreztea

Txosten honetan datozen neurriak aplikat-
zeko gastu handia egin behar bada ere, kon-
tuan izan beharra dago natura errestauratzen 
emandako euro bakoitzeko 8-38 euroko in-
bertsioa dela prozesu ekosistemikoei29 esker, 
zeinek bermatzen baitute elikadura segurta-
suna, erresilientzia eta ekosistemen, klimaren 
eta giza osasunaren arintzea. 
 
Gainera, proposatzen ditugun neurrietako 
batzuek dirua aurrezten lagunduko diete uda-
lei; besteak beste, inausketa gutxiago egin be-
harko da, belarra gutxiagotan moztu eta argi-
teria publikoan gutxiago gastatu.

29.  Comisión Europea, Dirección General de Medio Ambiente, 
Restoring nature : for the benefit of people, nature and the climate, 
Oficina de Publicaciones de la Unión Europea, 2022, https://data.
europa.eu/doi/10.2779/439286

8-10€
Natura zaharberritzeko 

inbertitutako euro bakoitzak

arteko etekina dakar

Toki Administrazioek gogoratu eta gogorarazi 
egin behar dute 42/2007 Legea, abenduaren 
13koa, Natura Ondareari eta Biodibertsitateari 
buruzkoa:

“Debekatu egiten da basanimaliak nahita hil, 
zauritu, eragotzi edo estutzea, edozein delarik 
ere erabilitako metodoa edo basanimalia 
horien bizi-zikloaren fasea. Debekatu egiten 
da, orobat: basanimaliak atxikitzea eta 
bizirik harrapatzea; haien habiak, kumeak 
edo arrautzak suntsitu, galarazi, bildu eta 
atxikitzea, baita arrautzak hutsik egonda 
ere, eta ale biziak nahiz hilak edo haien 
gorpuzkiak edukitzea edo garraiatzea eta 
haiekin trafikoan edo salerosketan aritzea, 
kanpo-merkataritzan bada ere.” 

Tel: 954903984 

Tel: 928960098 

KANTABRIA
Tel: 608952514 
cantabria@ecologistasenaccion.org

Tel: 681608232 

GAZTELA-MANTXA
Tel: 694407759 
castillalamancha@ecologistasenaccion.org

KATALUNIA
Tel: 648761199 
catalunya@ecologistesenaccio.org

CEUTA
ceuta@ecologistasenaccion.org

Tel: 915312739 
comunidaddemadrid@ecologistasenaccion.org

EUSKAL HERRIA
Tel: 944790119 
euskalherria@ekologistakmartxan.org

EXTREMADURA
Tel: 638603541 
extremadura@ecologistasenaccion.org

GALIZIA
Tel: 637558347 
galiza@ecoloxistasenaccion.gal

ERRIOXA
Tel: 941245114 - 616387156 
larioja@ecologistasenaccion.org

MELILLA
Tel: 634520447 
melilla@ecologistasenaccion.org

Bazkidetu

www.ecologistasenaccion.org

KONTAKTUA
NAFARROA
Tel: 659135121 
navarra@ecologistasenaccion.org
Tel. 948229262 
nafarroa@ekologistakmartxan.org

VALENTZIA
Tel: 965255270 
paisvalencia@ecologistesenaccio.org

MURTZIAKO ESKUALDEA
Tel: 968281532 - 629850658 
murcia@ecologistasenaccion.org

